
<<Հայաստանի Հանրապետության արտակարգ իրավիճակների նախարարության Հայաստանի փրկարար ծառայությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում փոփոխությունների վերաբերյալ
Սույն նախագծի ընդունումը Հայաստանի Հանրապետության 2011 թվականի պետական բյուջեում առաջացնում է 13.315.800 դրամի ծախս` հետևյալ հաշվարկով`

1. պայթեցման աշխատանքների (<<Մասնագիտական ծառայություններ>> հոդվածով` պայթեցման ծառայությունների ձեռք բերում) 11.968.300 դրամ, ներառյալ ԱԱՀ-ն, շահութահարկը, եկամտահարկը (կազմակերպության աշխատակիցներին տրվող աշխատավարձի համար) և այլն:

Պայթեցումն իրականացնելու համար անհրաժեշտ է քարաժայռի վրա հորատել 1 մետր խորությամբ 32 մմ տրամագծով 150 հատ հորիզոնական հորատանցք: Հորատման համար անհրաժեշտ է նվազագույնը 50 հորատիչ (սվեռլո), որոնց միավորի արժեքը 83.000 դրամ է: 150 միավոր պայթուցիկ լիցքերի (պայթուցիչով) միավորի արժեքը 6200 դրամ է: Քարաժայռի վրա, մատչելի վայրերում, անհրաժեշտ է կառուցել փայտյա հարթակներ (շուրջ 400000 դրամ), իսկ որտեղ հնարավոր չէ` աշխատանքները կատարվելու են պարաններով կախված վիճակում: Աշխատանքը մասնագիտացված կազմակերպությունը պետք է կատարի 10 աշխատակցի միջոցով: Հորատիչ սարքավորումները և այլ գույքը աշխատանքների կատարման վայր պետք է տեղափոխվեն Երևանից, տեղում պետք է ապահովվի պայթեցնողների կեցությունը: Ծառայությունների մատուցման պայմանագրի կնքումից հետո կազմակերպությունը պետք է կատարի հարկային պարտավորությունները:

[image: image1.wmf]2. Արհեստական քարաթափման հետևանքով ավտոճանապահը չվնասելու նպատակով ճանապարհի ասֆալտյա ծածկը բնահողով ծածկելու համար պետք է 1 կիլոմետր հեռավորությունից տեղափոխվի 1400 խորանարդ մետր բնահող, որի համար անհրաժեշտ է 1.347.500 դրամ: 1 խմ բնահողի բեռնման, տեղափոխման արժեքը կազմում է 962,5 դրամ:

ՆԱԽԱՐԱՐ                                                              Ա. ԵՐԻՑՅԱՆ

